
కళాపూర్ణోదయము





గీ. నాకుఁ దర్కాణనయైనయంతయును దిరుగఁ 

   నడుగఁ జెప్పంగవలవ దోయనఘచరిత 

   యిపుడు మణికంధరుని మీరు తపము సేయఁ 

   జెప్పితీరి మొదల్కొని యది చెప్పవలయు.



వ. అనుటయు నతం డాయింతిం జూచి యోకాంత నాకు దూర దృష్టి      దూరశ్రవణంబులు గలవు దానం జేసి యే నున్న చోటన యుండి సమ స్తంబునుం గంటి నిందు నీ యెఱింగినయర్థం బెల్ల సరిదాఁకెనేకదా యింక నీ వనిపించుకొనిపోయిన వెనుకటి నారదమణికంధర సంభాషణ ప్రకారంబును దపఃపర్యంతం బైనమణికంధరవర్తనంబును వివరించెద వినుమని యిట్లని చెప్పందొడఁగె నట్లు నారదుండు గాన శిక్షాపరిపూర్తి యైన వెనుక నిన్ను నీగృహంబున కనిపి యంత మణికంధరుంజూచి.



క. నీసంగీతవిశేషా

   భ్యాసము సఫలముగ విష్ణుఁ బరమేశ్వరు న 

   త్యాసక్తితోడఁ బాడుచు

   వేసరక భజింపు మెల్లవేళలయందున్. 



క. ఆదేవున "కెంతయుఁ బ్రియ

   మై దురితవినాశహేతు వగు నిది యని యే 

   నాదరమున నామోక్షా 

   సాదిన్ వీణియ ధరించి పాడుదు నెపుడున్.

		 ఈ పేజీలో చివరి మార్పు 7 ఏప్రిల్ 2019న 00:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







